
Сын сялянскі,
сын купецкі,

сын каралеўскі

Жыў-быў некалі на свеце селянін, 
і быў у яго сын Янка. Рос ён шчырым, 
добрым ды смелым. Калі быў ён зусім 
маленькім, на іх край наляцелі тры страш-
ныя браты-цмокі. Парабавалі бязлітасныя 
цмокі людзей, пазабівалі многіх, хаты 
разбурылі, а потым забралі з неба сон-
ца і паляцелі ў сваё далёкае царства-
каралеўства. І засталіся людзі без сон-
ца. Бядуюць, плачуць. Многія спрабавалі 
дайсці да далёкага царства-каралеўства 

цмокаў, каб забіць іх ды вярнуць сон-
ца, але нікому гэта не ўдавалася. 
Прападалі людзі, а сонца на небе так і 
не было.
Між тым Янка ўсё рос, дужэў ды розу-

му на біраўся. А непадалёк ад той вёскі, 
дзе яны жылі, была сядзі ба шляхціца. 
І быў у таго шляхціца сын. Па сябраваў 
Янка з сынам шляхціца, гулялі разам.

Вось аднойчы падчас гульні і кажа 
Янка:

— Падрасту крыху, паеду ў тое царства-
кара леўства, дзе жывуць цмокі, заб’ю іх 
ды вярну лю дзям сонца.
Прыйшоў сын шляхціца дадому і кажа 

бацьку:
— Гуляў я сёння з сынам селяніна, і 

ён сказаў, што калі падрасце крыху, то 
паедзе ў тое царства-каралеўства, дзе 
жывуць цмокі, заб’е іх ды верне людзям 
сонца.




